gungla

PHILIP SCIBERRAS

la thallunix aktar nitliegheb fdin il-gungla

ta’ gaddisin patruni,
angli tal-fortuna,

u l-qahba stuprata
bl-isperma tal-weghdiet
ftorri ta’ babel.

la thallunix aktar nistordi fdin il-gungla

ta’ shahar inkantati,
propaganda u lotteriji,
u l-agenti llamtati
bix-xaham bla kontroll
fis-suq ta’ l-inflazzjoni.

la thallunix aktar nissielet f’din il-gungla

ta’ hallelin korrotti,
qattiela bla valuri,

u d-deffien zombi
bil-mewt ta’ l-ideal
fic-¢imiterju tat-telliefa.



